
i.c lxix.

L an mil six cens quarente un & le vingt deuxie(me)
jour du moys de juin apres midy regnant louys &a pardevant
moy no(tai)re royal soubz(sig)ne dans ma boutique a villemur &a
establys en personne m(aîtr)e jean boyer et jean fontanier
consulz modernes dudict villemur faisans en lad(ite) qualitté
et en l absance de leurs collegues pour et au nom de la
comunaute de lad(ite) ville, lesquelz ont dict et
declaré que sur les requizi(ti)ons a eux faictes par helye
mariette et pierre rouane maistres salpetriers de
leur vouloir fournir de maison propre dans l'enclos de ceste
ville pour y travailher et faire salpetres pour le sevice
du roy en payant raizonnablement suyvant la comission que
monseigneur de( )lamilheraye surintendant des poudres
et salpetrés grand maistre et capitaine general de
l artilherie de france leur en a faicte expedier a paris
le dix( )septiesme novembre, a eux inthimée le cinquiesme
de may dernier passés. Ilz s( )y seroient exatement
et( )soignezeument employés, sans en avoir peu trouver
autre que celle quy a autres foys servy pour faire
les escoles audict villemur & ne le pouvant plus
despuis quelque temps pour estre fort ruyneuze et
en tres mauvais estat de gré ont baillé et
baillent ausd(its) mariette et( )rouane maistres salpetriers

.............................................................................................

ledict mariette illec presant et acceptant pour luy et pour
ledict rouane absant scavoir est lad(ite) maison ayant servy
pour les escoles audict villemur size dans l( )enclos de lad(ite) ville
et rue appellee del temple pour le temps et espasse
d une annee prochaine a compter des huy et aux
condi(ti)ons suyvantes. C est que lesd(its) mariette et( )rouane
seront solidairement tenus d'en uzer en bons mesnagers,
laisser nettoyee icelle & au mesme estat qu'est a( )presant
lors qu( )ilz la( )quittéront sur peyne de respondre de tous
despans domages et( )intherestz comme aussy au lieu et
place de lad(ite) maison & pour tenir lieu du prix du louage d icelle
seront pareilhement tenus iceux mariette et( )rouane d'en fournir
et bailher une autre ausd(its) s(ieu)rs consulz dans le mesme enclos
bonne et propre et suffizante pour faire lesd(ites) escoles a la 
premier et seule requizi(ti)on qu( )iceux sieurs consulz ou
leurs successeurs en lad(ite) chargé leur en feront & d en payer
le louage en cas ne seroict pas a eux en propre pour
pareil et( )semblable temps qu( )ilz tiendront la susd(ite) sans
que lesd(its) s(ieu)rs consulz y contribuent de rien. bien seront tenus de
les faire plainement jouyr de celle qu( )ilz leur bailhent
presentement. auquel effect et du surplus cy dessus con[venu]



ainsy accordé et stipulé par lesd(ites) partyes icelles ont obligés sçavoir
lesd(its) s(ieu)rs consulz lés biens de lad(ite) comunauté de villemur & led(it)
mariette tant les siens que ceux dud(it) rouane meubles immeubles
presans et advenir et l ont juré a dieu par serement en presance de m(aîtr)e gas[pard]
decamps no(tai)re de mongaillard anthoine regis et bertrand ratier pra(tici)ens [de]
villemur signés avec lesd(its) consulz et moy no(tai)re requis led(it) mariette ne sçait

Controllé led(it) jour
1 s(ol) 8 d(eniers)

Boye, present                Regis

    Decamps, p(rese)nt


